
Chaitramasakrite Shiva Stuti Masa1

ચૈત્રમાસકૃતે શિવસ્તુતિઃ માસ ૧

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

સદ્યોજાતાદિવિદ્યા પ્રભવવિધિકૃતે શૂલિને ગોત્રિણે તે
મત્તેભાજિનવાસસે વિધિમહામુણ્ડોરુસદ્વક્ષસે ।
જ્વાલાકૂટવિશોષિતાખિલમહાકાલાય ભાલોજ્જ્વલ
ભીમાલોલવિષોરુકણ્ઠરભસે પૂર્ષાય તુભ્યં નમઃ॥ ૪૯॥
માસસ્તોત્રનુતાય વેદવચસાં સીમાન્તસઞ્ચારિણે
વામાર્ધાકૃતયે સદા સુકૃતયે કામાઙ્ગનાશાય  તે ।
વ્યોમાકારશરીરધૂમપટલીકેશાય પાશાવૃત
પારાવાર વિકારસંસૃતિ ભવોત્તારાય તુભ્યં નમઃ॥ ૫૦॥
ભસ્માઙ્ગાય  ભવાય ભાવુક હૃદોત્તુઙ્ગાય  ગઙ્ગારય -
સ્ફારાઘોરમહોત્તમાઙ્ગ  વિલસલ્લિઙ્ગાય  શાઙ્ગાય  તે ।
કામાદ્યઙ્ગવિભઙ્ગકાય   સુમહાદિત્યાઙ્ગસઙ્ગસ્ફુર  -
જાલાઙ્ગાય  કુરઙ્ગબાલવિલસદ્ધસ્તાય  તુભ્યં નમઃ॥ ૫૧॥
ઈશાય શાશ્વત જગત્સ્થિતિનાશકેશ
વ્યોમાવકાશ શશિધામ વિભાસિ ધામ્ને ।
ભૂમ્ને વિધૂતતમસે રભસે વિશોક-
સીને ભવાય વિભવાય નમોનમસ્તે॥ ૫૨॥
- -

સ્તુત્વૈવં દેવમીશાનં પુનઃ સમ્પૂજ્ય શઙ્કરમ્ ।
ઈશાનં પુરુષં દેવં વામદેવમધોરકમ્ ।
સદ્યોજાતં ચ દેવેશિ નામભિઃ સંસ્તુવીત ચ॥ ૫૩॥
તતો નીરાજનં દદ્યાત્ વાદિત્રાણાં નિદાનતઃ ।

શઙ્ખકાહલનિર્ઘોષૈર્ભેરીભાઙ્કારમદ્દલૈઃ॥ ૫૪॥
વેણુવીણામૃદઙ્ગૈશ્ચ  જયશબ્દૈઃ સુમઙ્ગલૈઃ  ।
પૂજાં સમાપ્ય નિયતઃકરતાલસુનર્તનૈઃ॥ ૫૫॥
પ્રસાદયેન્મહાદેવં પૂજાન્તે શામ્ભવૈઃ સહ ।
નિવેદિતૈશ્ચ તામ્બૂલૈઃ પૂજયેદ્દક્ષિણાદિભિઃ॥ ૫૬॥
એકવારં ત્રિવારં વા પૂજયેદ્ગિરિજાપતિમ્ ।
છત્રૈશ્ચ ચામરૈર્દિવ્યવ્યજનાદર્શકૈરપિ  ॥ ૫૭॥
ચૈત્રત્રિણેત્રપૂજાતઃ ક્ષિપ્રં નશ્યતિ પાતકમ્ ।
ચિત્રાયામથ પૌર્ણમ્યાં હોમં કુર્યાચ્ચ શામ્ભવૈઃ॥ ૫૮॥
દદ્યાદ્ગોમિથુનં તત્ર માસિ માસિ વિશેષતઃ ।
પ્રસઙ્ગાચ્ચૈવ  સમ્પૂજ્યો ભક્તિહીનૈરપિ દ્વિજૈઃ॥ ૫૯॥
વિશોષયેત્તનું દેવિ નક્તાશી ક્ષારવર્જિતમ્   ।
એવં ચૈત્રાદિમાસસ્ય પૂજનં તે પ્રકીર્તિતમ્  ॥ ૬૩॥
યત્કૃત્વા  મનુજઃ સદ્યો લભેદ્રુદ્રગણત્વતામ્ ।
પિતામહૈઃ સહૈવાથ નરકસ્થૈરપિ દ્વિજઃ॥ ૬૪॥
યાતિ શમ્ભોર્વરસ્થાનં વિમાનૈઃ સાર્વગામિકૈઃ॥ ૬૫॥
॥ ઇતિ શિવરહસ્યાન્તર્ગતે ઈશ્વરપ્રોક્તં ચૈત્રમાસકૃતે શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૧૪ ચૈત્રમાસાર્ચનકથનમ્ । વાવૃત્તશ્લોકાઃ॥

- .. shrIshivarahasyam . mahAdevAkhyaH ekAdashamAMshaH . adhyAyaH 14

chaitramAsArchanakathanam . vAvRRittashlokAH ..

Notes:

Śiva શિવ advises to Devī દેવી; the ŚivaStutiḥ શિવસ્તુતિઃ for the māsa માસwhile detailing about

His Worship during the Caitra māsa ચૈત્ર માસ. He mentions about conducting Homam હોમમ્
during Caitra Pūrṇimā ચૈત્ર પૂર્ણિમા  .

The Caitramāsakṛte ŚivaŚatāṣṭanāmaStotram ચૈત્રમાસકૃતે શિવશતાષ્ટનામસ્તોત્રમ્ comprising of

108Names ૧૦૮ નામાનિ of Śiva શિવ, and the Caitramāsakṛte ŚivaŚatāṣṭaNāmāvaliḥચૈત્રમાસકૃતે

શિવશતાષ્ટનામાવલિઃ derived from the same can be accessed from one of the links provided

below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 14 are presented on this page.

